
Монгол Улсын Их Хурлын долоо дахь удаагийн сонгуулиар 

байгуулагдсан Улсын Их Хурлын анхдугаар чуулганы 
Байгаль орчин, хүнс, хөдөө аж ахуйн байнгын хорооны 

2016 оны  07 дугаар сарын 29-ний өдөр /Баасан гараг/-ийн 

хуралдааны гар тэмдэглэл

Байгаль орчин, хүнс, хөдөө аж ахуйн байнгын хорооны дарга Ц.Гарамжав ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 19 цаг 06 минутад Төрийн ордны “В” танхимд эхлэв. 

Чөлөөтэй: Я.Санжмятав;


Эмнэлгийн чөлөөтэй:  Д.Мурат, Д.Эрдэнэбат;


Тасалсан: Ж.Бат-Эрдэнэ, С.Жавхлан, Л.Мөнхбаатар, Г.Мөнхцэцэг, Г.Тэмүүлэн, Л.Элдэв-Очир.

Нэг. Агаарын бохирдлыг бууруулах асуудлын дэд хорооны бүрэлдэхүүнийг батлах тухай

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат байлцав. 


Байгаль орчин, хүнс, хөдөө аж ахуйн байнгын хорооны дарга Ц.Гарамжав Агаарын бохирдлыг бууруулах асуудлын дэд хорооны бүрэлдэхүүний тухай Улсын Их Хурал дахь Ардчилсан намын бүлэг, Улсын Их Хурал дахь Монгол ардын намын бүлгээс ирүүлсэн саналыг тус тус танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Ц.Гарамжав: - Агаарын бохирдлыг бууруулах асуудлын дэд хорооны бүрэлдэхүүнд Улсын Их Хурлын гишүүн Б.Батзориг, Г.Мөнхцэцэг, Д.Мурат, Б.Саранчимэг, Я.Содбаатар, Г.Солтан, А.Сүхбат, Д.Тэрбишдагва, Д.Эрдэнэбат нарыг оруулах саналыг дэмжье гэсэн санал хураалт явуулъя.

Зөвшөөрсөн:

10

Татгалзсан:


  0

Бүгд:



10
100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Саранчимэг Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 8 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 19 цаг 14 минутад өндөрлөв.

Тэмдэглэлтэй танилцсан:


БАЙГАЛЬ ОРЧИН, ХҮНС,


ХӨДӨӨ АЖ АХУЙН БАЙНГЫН


ХОРООНЫ ДАРГА                                                                  Ц.ГАРАМЖАВ

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

Ц.Гарамжав: - Байгаль орчин, хүнс, хөдөө аж ахуйн байнгын хорооны энэ өдрийн хуралдаан үргэлжилж байна. 

Үргэлжилж байгаа хуралдаанаар бид Агаарын бохирдлыг бууруулах асуудлын тухай авч хэлэлцэх болно. 

Өнөөдрийн хуралдаанаар ирцийн бүрэлдэхүүн одоо хангаж байна гэж үзэж байна. Ирц маань 52.6 хувьтай байгаа учраас энэ хэлэлцэх асуудлаа хэлэлцэхээр энэ хуралдаанаа нээснийг мэдэгдье. 

Агаарын бохирдлыг бууруулах асуудлын дэд хорооны бүрэлдэхүүний тухай асуудлыг авч хэлэлцье. Энэ асуудлыг хэлэлцэх тал дээр саналтай гишүүн байна уу? Байхгүй бол хуралдаанаа энэ асуудлаа хэлэлцье. 

Монгол Улсын Их Хурлын тухай хуульд зааснаар Байгаль орчин, хүнс, хөдөө аж ахуйн байнгын хороонд агаарын бохирдлыг бууруулах асуудлын дэд хороо харьяалагддаг юм байна.

Дэд хороод нь харьяалагдах Байнгын хорооны эрхлэх асуудлын тодорхой хэсгийг дагнан хариуцаж бодлогын баримт бичиг, асуудал боловсруулах буюу санал, дүгнэлт гаргаж түүнийгээ харьяалагдах Байнгын хороонд шаардлагатай бол Байнгын хороогоор уламжлан Улсын Их Хуралд өргөн мэдүүлэх түүнчлэн хариуцсан хүрээнд хянан шалгах чиг үүргийг хэрэгжүүлэх хэрэгтэй бөгөөд Агаарын бохирдлыг бууруулах асуудлын дэд хороо улсын нийт нутаг дэвсгэрийн хэмжээний агаар, хөрс, усны бохирдлыг бууруулах асуудлаарх хууль тогтоомжийн биелэлтийн асуудлуудыг эрхэлдэг юм байна.


Дэд хорооны бүрэлдэхүүний тоо нь тухайн Байнгын хорооны гишүүний ½-ээс илүүгүй байна. 

Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.4-т заасны дагуу дэд хорооны бүрэлдэхүүний тухай асуудлыг харьяалагдах Байнгын хорооны хуралдаанаар урьдчилан хэлэлцэх бөгөөд нэгдсэн хуралдаан Байнгын хороодын гаргасан санал, дүгнэлтийг үндэслэн дэд хорооны бүрэлдэхүүний тухай тогтоол батална гэж заасан байна.


Дэд хорооны бүрэлдэхүүний талаар намын бүлгүүдээс ирүүлсэн саналыг уншиж танилцуулъя. 


Монгол ардын намын бүлгээс ирүүлсэн саналд Агаарын бохирдлыг бууруулах асуудлын дэд хороонд Улсын Их Хурлын гишүүн Батжаргалын Батзориг, Гомпилдоогийн Мөнхцэцэг, Агваансамдангийн Сүхбат, Батсүхийн Саранчимэг, Янгугийн Содбаатар, Гомбожавын Солтан, Дэндэвийн Тэрбишдагва нарыг дэвшүүлсэн байна. 


Ардчилсан намаас ирүүлсэн саналыг уншъя. Агаарын бохирдлыг бууруулах асуудлын дэд хороонд Ардчилсан намын зүгээс Д.Мурат гишүүн, Д.Эрдэнэбат гишүүнийг дэвшүүлсэн байна нэрийг дэвшүүлсэн байна.


Одоо санал хураалтаа явуулна. Улсын Их Хурлын гишүүн Батжаргалын  Батзориг, Гомпилдоогийн Мөнхцэцэг, Агваансамдангийн Сүхбат, Батсүхийн Саранчимэг, Янгугийн Содбаатар, Гомбожавын Солтан, Дэндэвийн Тэрбишдагва, Бакейн Мурат, Дондогдоржийн Эрдэнэбат нарыг Агаарын бохирдлыг бууруулах асуудлын дэд хорооны бүрэлдэхүүнд оруулахыг дэмжье гэсэн томьёоллоор санал хураалтаа явуулъя. 


Санал хураалтад нийтдээ Улсын Их Хурлын 10 гишүүн оролцож 100 хувийн саналаар эдгээр гишүүдийн нэрсийг дэмжлээ.


Улсын Их Хурлын чуулганы нэгдсэн хуралдаанд Байнгын хорооны санал, дүгнэлтийг илтгэх гишүүнийг томилъё. Дэд хороог уу, тийм. Тэгвэл Улсын Их Хурлын чуулганы нэгдсэн хуралдаанд хуралдааны саналыг Улсын Их Хурлын гишүүн Б.Саранчимэг танилцуулъя. Болно шүү дээ болно, болох юм байна лээ.


Ингээд Байгаль орчин, хүнс, хөдөө аж ахуйн Байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хуралдааныг өндөрлөснийг мэдэгдье.  

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ




                               Д.УЯНГА

